
ТИББИЁТ ХОДИМЛАРИ КОММУНИКАТИВ  

КОМПЕТЕНТЛИГИНИНГ НАЗАРИЙ АСОСЛАРИ 

 

Аннотация: Ушбу мақолада тиббиёт ходимларининг коммуникатив компетентлигига 

таъсир қилувчи ижтимоий-психологик омиллар, уларнинг нинг методологик асослари  ва 

назарий таҳлили  ўз ифодасини топган.  

Калит сўзлар: социал-психологик компепетентлик, социал малака, , коммуникатив  

компетентлик, мулоқот,мимика, эксперт баҳолаш. 

Аннотация: В этой статье обсуждается взаимосвязь между соиальным 

интеллектом, профессионализмом и компетентностью медицинского персонала. 

Ключевые слова:социальный интеллект, профессиональная компетентность, 

профессиональные навыки, профессиональное положение, познавательная, эмоциональная, 

социальная гибкость, КОСКОМ-2. 

Annotation: This article discusses the relationship between social intelligence, 

professionalism, and the competence of medical personnel. 

Abstract:social intelligence, professional competence, professional skills, professional 

position, cognitive, emotional, social flexibility, КОСКОМ-2. 

 

Дунё миқёсида тиббиёт ходимлари профессионал  компетентлигининг  психологик 

асосларини  ўрганиш, касбий компетентликни шакллантириш ва ривожлантириш 

механизмларини ишлаб чиқиш, уларнинг психологик мезонларини тизимлаштириш, социал-

психологик компетентлик кўрсаткичларини тадқиқ қилиш ва ривожлантириш моделини 

яратиш, социал-психологик компетентликни такомиллаштиришга  мўлжалланган махсус 

моделлаштирилган топшириқлардан иборат психодиагностик методикалар мажмуини ишлаб 

чиқиш бўйича изланишлар олиб борилмоқда. Тиббиёт ходимларининг психологик 

тайёргарлик даражасини ошириш, уларнинг социал-психологик компетентлигини 

шакллантирувчи ижтимоий-психологик омиллар ва механизмларини аниқлаш, тиббиёт 

ходимлари касбий тайёргарлик даражасини ролини ошириш ва уларнинг фаолият 

самарадорлигига таъсири масаласини аниқлаш алоҳида тадқиқот муаммоси саналади.  

Мамлакатимизда соғлиқни сақлаш тизимини тубдан ислоҳ қилиш, кадрлар тайёрлаш 

тизимини янада такомиллаштириш ва соҳа мутахассисларининг касбий тайёргарлик 

даражасини оширишга алоҳида эътибор қаратилган. 2017-2021 йилларда Ўзбекистон 

Республикасини ривожлантиришнинг бешта устувор йўналиши бўйича Ҳаракатлар 

стратегиясида “Аҳолига тиббий ва ижтимоий-тиббий хизмат кўрсатиш қулайлиги ва сифатини 

оширишга, аҳоли ўртасида соғлом турмуш тарзини шакллантиришга, тиббиёт 

муассасаларининг моддий-техник базасини мустаҳкамлашга йўналтирилган ҳолда соғлиқни 

сақлаш соҳасини, энг аввало, унинг дастлабки бўғинини, тез ва шошилинч тиббий ёрдам 

тизимини янада ислоҳ қилиш” каби вазифалар белгиланган [1]. Бу вазифаларни бажаришда 

тиббиёт ходимларини касбий  компетентлигини такомиллаштиришга оид тадқиқотлар алоҳида 

аҳамият касб этади. Шу боисдан, тиббиёт ходимларининг психологик компетентлигини 

ошириш, уларнинг шахсий фазилатларини рўёбга чиқариш, психокоррекцион усуллар орқали 

фаолият самарадорлигига бевосита таъсир этувчи социал-психологик компетентлик  

омилларини шакллантириш долзарб муаммо сифатида қаралади. Ижтимоий психология 

фанида айнан тиббиёт ходимлари социал-психологик компетентлиги муаммосига бағишланган 

адабиётларни таҳлил қилар эканмиз, улардаги социал-психологик компетентлик 

методологиясига даҳлдор  айрим психологик хусусиятларни назарий жиҳатдан изоҳлашга 

ҳаракат қилдик. Тиббиёт ходимлари социал-психологик компетентлигини ёритишда биз 

социал-психологик компетентлик бўйича мавжуд психологик ёндашувларнинг умумий 

ҳолатини таҳлил этиб ўтишни мақсадга мувофиқ деб ҳисоблаймиз.  

Бизнинг илмий ёндашувлар ва изланишлар борасидаги таҳлилларимиз  ушбу муаммони 

ижтимоий-психологик қирраларини чуқур ўрганишни ва замонавий психология талабларидан 

келиб чиқиб илмий –назарий хулосаларни шакллантиришни тақозо қилмоқда. Тиббиёт 

ходимлари социал-психологик компетентлигини касбий фаолиятда ривожланиш  бугунги 

кунда касбий вазифалардан бирига айланиб бормоқда. Шунингдек, “компетентлик” феномени 

ўз даврида файласуфларнинг турли даврдаги изланишларида ўз аксини топганлигини кузатиш 

мумкин. Шарқ мутаффаккирлари Абу Райҳон Беруний, Абу Али Ибн Сино, Абу Наср 

Форобий, Алишер Навоий ўз асарларида, инсонларни тушуниш, мулоқотмандлик, 

суҳбатдошнинг хулқ-атвори, хатти-ҳаракатлари, кечинмаларига нисбатан адекват сезувчанлик, 

ахлоқий установкалар каби сифатларининг намоён этилишини юқори  

Ушбу муаммонинг таркибий қисмлари ва омилларини Д.Гоулман, Д.Майерс, К.Роджерс,   

Ж.Пиаже, Д.Векслер, Г.Айзенк, Л.Ф.Бахман,  А.Палмер, Ян Ван Эк каби хориж олимлари 

тадқиқ қилганлар. Дастлабки таҳлиллар шуни кўрсатадики, социал-психологик 

компетентлигининг функциялари бўйича изланишлар олиб борган олимлар  А.А. Бодалев, 

А.А.Деркач, Н.И.Шевандрин, В.Штерн, Е.С.Михайлова, Н.В. Кузьмина,  Н.Д. Лакосина, Т. В 

Кудрявцев, А.К.Маркова, Н.В.Бачманова, В.Г.Богин, В.А.Сластёнин ва бошқалар социал-

психологик компетентликнинг хусусиятидан келиб чиқиб, унинг маълум даражада 

функцияларини изоҳлашга ҳаракат қиладилар  

Н.В. Кузьмина тиббиёт ходимлари социал-психологик компетентликни қуйидаги 

функцияларга бўлишни таклиф этади: 

1. Социал-перцептив компетентлик 

2. Социал-психологик компетентлик 

3. Аутопсихологик компетентлик  

4. Психологик-педагогик компетентлик 

5. Коммуникатив компетентлик  

А.Ю.Макоева  эса тиббиёт ходимларидаги психологик компетентликни қуйидаги 

компонентларга ажратади: 

1.  Когнитив компетентлик  

2. Коммуникатив компетентлик  

3. Интеллектуал компетентлик  

4. Социал компетентлик  

5. Аутопсихологик компетентлик[5]. 

Тиббиёт ходимларининг социал-психологик компетентлигини  муваффақиятли бўлиши 

кўп жиҳатдан унда психологик қобилиятни мавжудлигига, маҳоратига боғлиқ бўлади. Энг 

муҳими тиббиёт ходимлари ҳар бир беморни  ёш психологиясини ва индивидуал 

хислатларини билиш керак.        

Демак, илмий-назарий таҳлиллар шуни кўрсатдики, тиббиёт ходимларида социал-

психологик компетентлигини  шаклланишининг психологик механизмларини тадқиқ қилиш  

ва ривожлантиришга бағишланган тадқиқотлар озчиликни ташкил қилади. Демак, юқоридаги 

илмий-назарий таҳлиллар натижасига таяниб, тиббиёт ходимлари социал-психологик 

компетентлигинининг илмий адабиётларда ёритилиши бўйича қуйидаги умумий хулосаларни 

келтирмоқчимиз. Шу билан бирга тиббиёт ходимларининг ахлоқ асослари ва нормаларини 

билиш ҳам жуда муҳимдир.Тиббиёт ходимлари  зиддиятли вазиятдан чиқиши учун қуйидаги 

қоидаларни ҳисобга олиши керак. 

1. Авваламбор тиббиёт ходимлари  зиддиятни бартараф этиши керак. 

2. Хатти-ҳаракати билан шеригига таъсир қила олиши керак. (беморга , ҳамкасбига). 

3. Суҳбатдошининг хатти-ҳаркати, юз берган вазиятни тушунмасдан туриб, хулоса 

чиқаришга шошилмаслиги керак.   

4. Мақсадга келишиши, яъни бемор  билан боғлиқликни иложи борича аввалроқ англаб 

олиши муҳимдир. 

5. Хулоса тўғри чиқарилганлигига ҳаммани ишонтира олиши лозим. 

       Юқоридаги илмий таҳлилар социал-психологик компетентликни ижтимоий-

психологик муаммо сифатида қарашни ва уни бугунги кунда касбий фаолият доирасида 

(айниқса  тиббиёт ходимлари касбий фаолияти) янада мукаммалроқ таҳлил қилиш учун ўзига 

хос эмпирик маьлумотларга асосланган ҳам назарий, ҳам амалий жиҳатдан илмий 

ойдинликлар киритиш зарурлигини тақозо этади.  

ОИЛАДА ВОЯГА ЕТМАГАН БОЛАЛАРНИНГ ИЖТИМОИЙ ОНГИНИ 

ТАРБИЯЛАШ ТИЗИМИНИ РИВОЖЛАНТИРИШНИНГ ИЛМИЙ-

НАЗАРИЙ АСОСЛАРИ 

 

 

Аннотация: Ушбу мақолада оиладаги вояга етмаган болаларни тарбияси, уларни 

жамиятда баркамол шахс қилиб тарбиялаш ва ижтимоий онгини ривожлантириш 

тўғрисида фикр билдирилади. 

Калит сўзлар: оила, маҳалла, таълим-тарбия муассасаси, вояга етмаган болалар, 

ижтимоий онг, ижтимоий фаоллик, ижтимоий қадрият, мафкура, жамият, инсон, 

салоҳият, психолог. 

Abstract: In this article, an opinion is expressed about the upbringing of underage children in 

the family, their upbringing as a harmonious person in society and the development of social 

consciousness. 

Key words: family, neighborhood, educational institution, underage children, social 

consciousness, social activity, social value, ideology, society, Man, potential, psychologist. 

Аннотация: В данной статье высказывается мнение о воспитании 

несовершеннолетних детей в семье, их воспитании как гармоничной личности в обществе и 

развитии общественного сознания. 

Ключевые слова: семья, махалля, образовательное учреждение, несовершеннолетние 

дети, общественное сознание, общественная деятельность, социальные ценности, идеология, 

общество, человек, потенциал, психолог. 

 

Мавзунинг долзарблиги: Жаҳонда дунё болаларининг таълим ва тарбия олишларида 

тенг ҳуқуқни таъминлаш, уларнинг ўсиб-улғайишлари ва фаровонликка эга бўлишлари учун 

жамият доирасидаги мажбуриятларини ўз зиммасига тўлиқ оладиган бўлишига эришиш, оила 

шароитида вояга етмаган болаларни ижтимоий ҳаётга мослаштириш масалалари бўйича 

илмий-тадқиқотларга эътибор қаратилмоқда. ЮНИСЕФ, ЮНФПА, Консорциум (КБК), EFSC, 

“Гуманитар – Ҳуқуқий марказ” ташкилотлар ва тадқиқот марказларининг асосий фаолият 

йўналишлари бевосита мазкур муаммо билан боғланган. Олинган натижалар эса оилада вояга 

етмаган болаларнинг ижтимоий онгини тарбиялаш мазмуни, педагогик шарт-шароитларини 

